
INFORME RELATIVO Á CONTA XERAL DE 2019 

En substitución da interventora, de acordo coas funcións atribuídas no artigo 11.2.a) 
do Regulamento de organización e funcionamento do Parlamento de Galicia, emítese 

este informe para dar cumprimento ás funcións atribuídas á Intervención do 

Parlamento de Galicia de acordo cos artigos 23 e concordantes do Regulamento de 
Réxime orzamentario e Contable do Parlamento de Galicia e Valedor do Pobo: 
 

 

I. REGULACIÓN XURÍDICA 

- Lei 6/1985, de creación do Consello de Contas de Galicia, modificada pola Lei 8/2015. 

- Lei 47/2003, xeral orzamentaria. 

- Decreto lexislativo 1/99, do 7 de outubro, polo que se aproba o Texto Refundido da lei de réxime 
financeiro e orzamentario de Galicia. (TRLRFOG) artigos 109 e seguintes. 

- Regulamento de réxime orzamentario e contable do Parlamento de Galicia e do Valedor do Pobo, 
publicado no BOPG nº 362,  do 27/05/2003 ( en diante ROC), e a Disposición derradeira primeira deste 
que remite, supletoriamente, no non previsto neste regulamento, á lexislación orzamentaria da 
Comunidade Autónoma de Galicia e, se é o caso, á lexislación orzamentaria do Estado. 

- Orden do 28 de novembro de 2001 polo que se aproba o Plan Xeral de Contabilidade Pública de Galicia. 

- Lei galega 2/2011 de disciplina orzamentaria e sustentabilidade financeira ( LDPSFG) 

- Lei Orgánica 2/2012, do 27 de abril, de estabilidade orzamentaria e sustentabilidade financeira (LOEPSF). 

- Regulamento  núm. 549/2013,  do Parlamento Europeo e do Consello,  do 21 de maio  (DOCE. 26-06-
2013), que aproba o SEC 2010 

- Real Decreto 635/2014, do 25 de xullo, polo que se desenvolve a metodoloxía do calculo do período 
medio de pago a provedores das AAPP e as condicións e o procedemento de retención de recursos dos 
réximes de financiamento, previstos na Lei orgánica 2/2012, de 27 de abril, de Estabilidade orzamentaria 
e sustentabilidade financeira. Modificado por Real Decreto 1040/2017. 

- Real Decreto- Lei 17/2014, de 26 de decembro, de medidas de sustentabilidade financeira das CCA e EELL 
e outras de carácter económico, que crea o Fondo de Financiamento da CCAA  

- Resolución do 04/07/2017, da Secretaria do Tesouro e Política Financeira, pola que se define o principio 
de prudencia financeira aplicable ás operacións de endebedamento e derivados das Comunidades 
Autónomas e Entidades Locais. 

- Lei 19/2013 de Transparencia. 

- Lei 1/2016, de 18 de xaneiro, de transparencia e bo goberno. 

- Regulamento de Réxime Interior do Consello de Contas  aprobado o 27 de febreiro de 2017 e publicado 
no D.O.G. nº 46 do 07 de marzo de 2017. 

 
II. FUNDAMENTOS XURIDICOS E ECONÓMICOS 

 

1) INTRODUCCIÓN 

 

O Parlamento de Galicia implantou, con efectos 1 de xaneiro de 1997, o sistema de 
información contable propio das entidades públicas ás que lles é aplicable o réxime de 

Contabilidade Pública recollido na Orden do 6 de maio de 1994 pola que se aproba o 
Plan Xeral de Contabilidade Pública. 
 
En uso da súa autonomía financeira o Parlamento de Galicia elaborou a Conta Xeral do 
ano 2019 con suxeición ao Plan Xeral de Contabilidade Pública de Galicia do ano 2001 
e ao Regulamento de Réxime Orzamentario e Contable do Parlamento de Galicia e do 
Valedor do Pobo do ano 2003. Este regulamento nos seus artigos 22 e 23 dispón: 

 

 Que o Parlamento e o Valedor do Pobo sométense ao réxime de 
contabilidade pública, constitúen entidades contables independentes e 
axustan a súa xestión contable ao Plan Xeral de Contabilidade Pública do 
6 de maio de 1994 e ao Plan Xeral de Contabilidade Pública de Galicia do 
29 de novembro de 2001. A xestión contable, a súa estrutura e mailo o 
seu contido axustaranse ao disposto nos plans xerais de contabilidade 
pública. 

 Que ámbalas dúas institucións elaborarán anualmente unha conta xeral 
formadas pola Intervención do Parlamento, e a remitirán á Mesa do 
Parlamento antes do 31 de xullo do exercicio seguinte. 

 Que unha vez aprobadas as Contas Xerais remitiranse ao Consello de 
Contas de Galicia, previsión que xa estaba recollida no artigo 92.2 do 
Regulamento de Réxime Interior de dito órgano de control externo. 

 
Cómpre engadir que, asemade, as contas deberán ser obxecto de publicación no Portal 
de Transparencia en cumprimento do estipulado no artigo 8.1. e) da Lei 19/2013 de 
Transparencia, aplicable ao Parlamento de conformidade co artigo 2.1.f) do dito texto, 
así como a actual Lei 1/2016, de 18 de xaneiro, de transparencia e bo goberno, cando 
alude a información cuxa difusión sexa relevante para o coñecemento xeral (artigo 
11.1.i) 
 

2) CONTIDO DA CONTA XERAL 

 
Os estados comprensivos da Conta Xeral configúranse como un documento básico e 
esencial para o  exercicio das funcións fiscalizadoras na súa tripla acepción de control 
de legalidade, control financeiro e control de eficacia. Tanto o informe á Conta Xeral, 
elaborado polo órgano interventor encargado do control interno, como a labor 
fiscalizadora que exerce, por delegación do Tribunal de Contas, o Consello de Contas, 
teñen como obxectivo analizar se os estados que compoñen a Conta Xeral e toda a 
información contable na que se basean, reflicten a imaxe fiel do patrimonio da 
Entidade, en función da plasmación das distintas operacións realizadas na execución 
orzamentaria e extraorzamentaria, así como a acreditación do soporte documental de 
cada unha das operacións realizadas nos termos que rexen nesta institución, sen que 
en ningún caso deba deducirse valoración ningunha da xestión realizada polos órganos 

responsables desta. Esta valoración dos resultados da xestión pública, posta de 
manifesto precisamente nos estados e contas anuais,  corresponde,  en primeira 
instancia, aos órganos xestores encargados da xestión e control político e , en última, 
ao conxunto dos cidadáns. 
 
A contabilidade pública do noso pais optou por un modelo dualista no que se integran 
a contabilidade financeira e a contabilidade orzamentaria, e por iso as contas anuais 
ofrecen unha variedade de magnitudes, estados financeiros e resultados que é preciso 
analizar conxuntamente para unha correcta interpretación da información que 
subministran. 
 
As contas anuais están compostas por unha serie de documentos, formando todos eles 
unha unidade, que teñen por obxecto amosar a imaxe fiel do patrimonio, da situación 
financeira, do resultado económico-patrimonial e da execución do orzamento. Estes 
documentos son os seguintes: 
 

 Balance. 

 Conta de Resultado Económico-Patrimonial. 

 Estado de Liquidación do Orzamento. 

 Memoria. 
 
As magnitudes mais relevantes que se deducen das contas anuais son as seguintes: 

 
 

A. Resultado económico patrimonial: 
 
Este resultado é a variación dos fondos propios da entidade producida no exercicio 
como consecuencia das súas operacións orzamentarias e non orzamentarias. 
 
O resultado determínase pola diferenza entre os ingresos e os gastos, dedúcese da 
Conta do Resultado Económico-Patrimonial e se é positiva constitúe un aforro e se é 
negativa un desaforro.  
 
O Resultado Económico-Patrimonial do Parlamento do ano 2019 amosa un aforro por 
importe de 716.257,09 euros.  
 
B. Resultado Orzamentario 
 
O resultado orzamentario do exercicio amosa un superávit de financiamento de 
1.339.742,12 euros, o que significa que os ingresos foron superiores aos gastos nesa 
cantidade. Este resultado dedúcese da Liquidación do Orzamento aprobada o 
02/03/2020. 

A continuación reprodúcense os rateos e indicadores orzamentarios calculados no 
momento da elaboración da liquidación do orzamento: 
 

I.  INDICADORES DO ORZAMENTO CORRENTE 
 

%30,97
38,998.439.18

13,472.942.17

Pr
1.1 

sdefinitivaevisións

netossrecoñecidoDereitos
ingresosdeorzamentodoExecución

 

%83,92
38,998.439.18

,7117.118.051
2.1 

sdefinitivoCréditos

netassrecoñecidaObrigas
gastosdeorzamentodoExecución

 

%45,83
13,472.942.17

13,672.973.14Re
3.1 

netossrecoñecidoDereitos

netacadación
dereitosderecadaciónDe

 
 

%10,99
,7117.118.051

,9016.964.759
4.1 

netassrecoñecidaObrigas

realizadosPagamentos
realizadospagamentosDe

 
 
 

II.  DE MODIFICACIÓNS 
 

%94,2
,0017.914.000

525.998,38mod
1.2 

inicialOrzamento

ificaciónsTotal
totaisónsModificaci  

 

%78,3
,0017.914.000

676.359,85
2.2 

inicialOrzamento

positivasciasTransferen
positivasciastransferenDe  

 

%78,3
,0017.914.000

676.359,85
3.2 




inicialOrzamento

negativasciasTransferen
negativasciastransferenDe  

 

%50,2
,0017.914.000

448.551,08
4.2 

inicialOrzamento

remanentesdeiónIncorporac
créditoderemanentesdeiónsincorporacDe

 

%43,0
,0017.914.000

77.447,30
sup5.2 

inicialOrzamento

créditodesSuplemento
créditodelementosDe  

 
 

C. Resultados Financeiros 

 

C.1. Remanente de Tesouraría. 

O remanente de tesouraría é un estado que se acompaña na Memoria e o seu signo, 
positivo ou negativo, pon de manifesto a capacidade ou necesidade de financiamento 
acumulada total. 

O remanente do Parlamento no 31 de decembro de 2019 ten un saldo positivo de 
7.151.348,19 euros. 

 

C.2. Estado de tesouraría 

Este estado, que tamén se acompaña na Memoria, amosa a capacidade ou necesidade 
inmediata de liquidez. 

O fluxo neto de tesouraría no exercicio 2019 foi positivo en 444.714,39 euros, que 
xunto co saldo inicial da tesouraría no comezo do exercicio determina que as 
existencias líquidas a 31 de decembro de 2019 sexan de 4.555.836,64 euros. 

 

3) CUMPRIMENTO DO PRINCIPIO DE ESTABILIDADE  

O orzamento do ano 2019 aprobouse en situación de equilibrio orzamentario 
computado en termos de capacidade de financiamento, dando cumprimento ao 
disposto na Lei Orgánica 2/2012, de 27 de abril, de Estabilidade Orzamentaria e 
Sostenibilidade Financeira. 

 

4) ANÁLISE DOS RESULTADOS 

 

4.1. ANÁLISE DA SITUACIÓN FINANCEIRA 

4.1.1 Liquidez e equilibrio financeiro a curto prazo 

A principal magnitude empregada para avaliar a situación financeira a curto prazo 
dunha administración pública é o remanente de tesouraría. Un remanente positivo é 
un bo indicador da saúde financeira dunha entidade xa que pon de manifesto a 
liquidez acumulada total. Esta liquidez permitiríalle a unha entidade financiar maiores 
gastos no exercicio seguinte. 

No caso particular do Parlamento de Galicia, o remanente de tesouraría é positivo en 
7.151.348,19 euros. Isto indica a boa situación financeira a curto prazo da institución 
tendo en conta ademais os seguintes aspectos : 

a) O dereitos pendentes de cobro corresponden básicamente ás transferencias 
directas da Comunidade Autónoma que se reciben de forma periódica e que evitan así 
grandes desfases entre a execución do gasto e a execución do ingreso.  

b) O importe total dos fondos líquidos é máis que suficiente para atender os pagos 
pendentes de realización no final do ano sen ocasionar tensións financeiras.  

4.1.2 Análise da tesouraría 

Durante 2019 o fluxo neto de tesouraría foi positivo en 444.714,39 euros, é dicir, os 
ingresos realizados durante o exercicio foron maiores que os pagos realizados durante 
o mesmo período. Este fluxo positivo contribúe a obter un remanente de tesouraría 
positivo. 

4.1.3 Situación financeira a longo prazo 

A posición financeira a longo prazo nunha administración pública depende 
basicamente das súas dispoñibilidades de tesouraría e/ou a súa capacidade de xerar 
ingresos en relación cos compromisos xa adquiridos a longo prazo como é, por 
exemplo, o endebedamento. 

No caso particular do Parlamento de Galicia a súa autonomía financeira como órgano 
estatutario proporciónalle unha total seguridade de cobro dos seus futuros ingresos. 

As débedas a longo prazo con entidades de créditos que figuran en balance non teñen 
a súa orixe na cobertura de posibles déficits de financiamento, senón que adquiríronse 
como consecuencia da subvención no tipo de xuro de préstamos formalizados polo 
persoal funcionario da institución para adquisición de vivenda. Por ilo, non supuxeron 
nin suporán no futuro entrada de fondos na institución. A amortización anual da 
débeda ten para o Parlamento a consideración de subvención de capital, con 
cobertura anual no seu orzamento. 

En resumo, a boa situación financeira do Parlamento, tanto a curto como a longo 
prazo, débese basicamente : 

1.  O remanente de tesouraría do exercicio é positivo, estando ademais constituído por 
dispoñibilidades líquidas reais. Polo tanto, de ser empregado para financiar maiores 
gastos no exercicio seguinte, non daría lugar a tensións de tesouraría, suposta unha 
execución equilibrada do novo orzamento. 

2.  Á autonomía financeira da institución, garantida coas transferencias da Xunta de 
Galicia, elimina a incerteza nos cobramentos e permite a cobertura de tódolos seus 
compromisos tanto a curto como a longo prazo. 

 

4.2. ANÁLISE ECONÓMICO-PATRIMONIAL 

4.2.1 Análise do resultado económico-patrimonial 

O resultado económico-patrimonial do exercicio 2019 é positivo en 716.257,09 euros. 
Este saldo debe interpretarse como un aforro da entidade na medida en que os 
ingresos do exercicio foron máis que suficientes para dar cobertura aos gastos 
producidos durante o mesmo período. Sen embargo, cómpre sinalar que o resultado 
económico-patrimonial, con ser un fluxo económico da entidade, non será un bo 
indicador, ou polo menos non suficientemente explicativo, da xestión pública, en 
termos de actividade produtiva e cumprimento de obxectivos de prestación de 
servizos. 

4.2.2 Análise de resultado orzamentario 

O resultado orzamentario do exercicio 2019 presenta un saldo positivo de 
1.339.742,12 euros, é dicir, os dereitos recoñecidos durante o exercicio 2019 foron 
superiores nesa cantidade ás obrigas recoñecidas durante o mesmo período.  

 

4.3. ANÁLISE DO PATRIMONIO DA ENTIDADE 

Este análise céntrase basicamente na estrutura do seu inmobilizado e na composición 
dos fondos propios da Entidade. 

A/ Inmobilizado 

Tendo en conta que o balance de situación recolle aqueles bens que teñen a 
consideración de patrimoniais e aqueles bens afectos ao servizo público, da súa 
composición cabe destacar o seguinte : 

a)  Máis dun 60% do valor de seu inmobilizado está formado polo valor da construción 
que constitúe a sede do Parlamento de Galicia. 

b)  Do resto do inmobilizado destacan as inversións en mobiliario, equipos 
informáticos, aplicacións informáticas así como outro inmobilizado material no que se 
inclúen os fondos bibliográficos e a colección pictórica e escultórica propiedade do 
Parlamento. 

 A súa valoración respecta os principios contables establecidos no Plan Xeral de 
Contabilidade Pública. 

B/ Fondos propios 

Os fondos propios da entidade a finais de 2019 son de 29.442.748,85 euros 
distribuídos do seguinte xeito : 

- Patrimonio recibido en cesión : 18.530.176,82 euros, formado polo valor das 
construcións e dos terreos no momento que se entrega ao Parlamento de Galicia. 

- Patrimonio : 13.430.157,02 euros. 

- Resultados positivos do exercicio 2019: 716.257,09 euros. 

Estes fondos minóranse polas seguintes causas: 

- Patrimonio entregado en adscrición: 3.233.842,08 euros, formado basicamente 
polo valor da construción e do terreo no que se establece a sede do Valedor do 
Pobo 

 

No ámbito público o concepto de fondos propios dista moito de ser o mesmo que no 
ámbito privado (achegas dos accionistas máis beneficios retidos). O seu importe ven 
determinado pola diferenza entre o conxunto de bens e dereitos da Institución neste 
caso, e as obrigas asumidas por ela. Esta cifra de patrimonio verase aumentada ou 
reducida nos exercicios sucesivos, entre outras causas, polos resultados positivos ou 

negativos obtidos durante este, é dicir, polo aforro ou desaforro xerado pola 
Institución.  

 

5º REPAROS FORMULADOS 

É propio do contido da Conta facer constar o resultado dos controles internos que pola 
intervención se desenvolveron en cada exercicio. 

Non consta que se formalizara a emisión de reparos neste exercicio. 

Débese ter en conta a configuración da función fiscalizadora nesta entidade ao abeiro 
dos artigos 29, 30 e 31 do Regulamento orzamentario e contable de aplicación, que en 
caso de ser desfavorable suspendería calquera expediente, motivo polo que semella 
non chegarse a dito extremo atendendo os requirimentos da intervención, e sendo 
importantes os esforzos adoptados para a mellora na contratación polos 
departamentos de xestión. 

 

Polo exposto, queda formada a Conta Xeral de 2019 que proponse á Mesa do 
Parlamento cara a súa aprobación. 

 

Santiago de Compostela, 23 de xullo de 2020 

A viceinterventora 

 
Por substitución Art. 11.2.a) do ROF

Fecha: 
2020.07.23 
08:34:33 +02'00'

LIQUIDACIÓN 
 

DO 
 

ORZAMENTO DE 2019 

CONTIDO 
 

 
• Liquidación do orzamento corrente de 2019. 
• Remanentes de crédito de 2019 para 

incorporar ao orzamento de 2020. 
• Relación detallada dos dereitos pendentes de 

cobro e das obrigas pendentes de pagamento 
no 31 de decembro de 2019 e que pasan a 
formar parte dos orzamentos pechados de 
2020. 

Liquidación do orzamento 

corrente 

 

 Resumo da liquidación do orzamento 
de ingresos por capítulo. 

 Resumo da liquidación do orzamento 
de gastos por capítulo. 

 Liquidación do orzamento de 
ingresos. 

 Liquidación do orzamento de gastos. 
 

e 

 

 Resultado orzamentario 

Relación detallada dos dereitos 

pendentes de cobro e das 

obrigas pendentes de pagamento 

do orzamento de 2019 e que 

pasan a formar parte dos 

orzamentos pechados de 2020 

CFERNANDEZ
Texto escrito a máquina
As modificacións orzamentarias en aumento realizadas durante o exercicio 2019 financiáronse do seguinte xeito :
A)	As transferencias de crédito positivas financiáronse a través de transferencias de crédito negativas.	
B)	A incorporación de remanentes de crédito do exercicio 2018 e os suplementos de crédito financiáronse con cargo ao Remanente Líquido de Tesouraría  do ano 2018.
O detalle e a explicación dos créditos financiados co Remanente Líquido de Tesouraría e o importe gastado figura no Estado de Liquidación do Orzamento de 2019 como nota aclaratoria ao cálculo do resultado orzamentario.

cfernandez
Cuadro de texto
	Tanto a Lei de Réxime Financeiro e Orzamentario de Galicia no seu artigo 59 como a Lei Xeral Orzamentaria no seu artigo 49 sinalan que con carácter xeral, os créditos destinados a atender gastos que no último día do exercicio orzamentario non estean afectados ao cumprimento de obrigas recoñecidas quedarán anulados de pleno dereito. Sen embargo, as leis citadas anteriormente nos seus artigos 71 e 58 respectivamente recollen unha serie de excepcións á norma xeral, que aplicadas ao caso concreto do Parlamento de Galicia determinan a separación dos remanentes de crédito entre incorporables ou non incorporables.
Na páxina seguinte se detalla os remanentes que foron obxecto de incorporación no 2020.

CFERNANDEZ
Texto escrito a máquina
Non se presenta dentro da información relativa ao proceso de xestión do ingreso público ningunha referencia ás cancelacións de ingresos xa que durante o ano 2019 non se produciron cobros
en especie, insolvencias ou calquera outra cancelación de dereitos.

9.  NOTA AO CADRO DE FINANCIAMENTO DO EXERCICIO 2019 

 

 Decidiuse por parte dos responsables en materia contable da Institución 

ampliar a información coa presentación do seguinte Estado co obxecto de explicar os 

axustes e eliminacións realizados para a elaboración do Cadro de Financiamento do 

exercicio 2019. 

 

ELIMINACIÓNS 

 

Nº 1 

Este axuste engloba realmente dous: 

1. O primeiro é unha eliminación puramente técnica, cuxa finalidade é a da 

incorporar o detalle do resultado do exercicio para poder diferenciar no Cadro de 

Financiamento as orixes e as aplicacións de recursos por operacións de xestión. 

2. O segundo é a eliminación do traspaso dos resultados do ano 2018 da conta 129 

“resultados do exercicio” á conta 100 “patrimonio” mediante o seguinte axuste: 

 

 

CONTA 

AXUSTES 

POSITIVOS (+) NEGATIVOS(-) 

100 Patrimonio  480.147,19  

129 Resultados do exercicio  480.147,19 

 

Nº 2 

 Eliminación das dotacións á amortización xa que non supoñen unha variación 

de fondos para a Institución. 

 As anotacións contables realizadas foron: 

 

 -------------------------- x ------------------------  

155.279,77 Dot. amort. I. Inmaterial (681) 

                       a Am. Ac. de I. Inmat. (281) 

 

155.279,77 

 -------------------------- x ------------------------  

516.247,46 Dot. amort. I. Material (682) 

                      a Am. Ac. de I.Material (282) 

 

516.247,46 

 -------------------------- x ------------------------  

e procede a realización dos seguintes axustes: 

 

 

CONTA 

AXUSTES 

POSITIVOS (+) NEGATIVOS(-) 

281 Am. Ac. Inm. Inmaterial  155.279,77  

282 Am. Ac. Inm. Material 516.247,46  

681 Dot. Am. Inm. Inmaterial  168.949,20 

682 Dot. Am. Inm. Material   516.247,46 

 

Nº 3 

Dáse de baixa no inventario varios bens rexistrados nas seguintes contas: 

 

Descrición Conta do PXCP Valor de adquisición Amortización acumulada Perda 

Electrodomésticos de cociña e cafetería 2266 24.438,75 23.437,69 1.001,06 

Equipos para procesos de información 2270 628.733,41 628.733,41 0 

 

A contabilización foi a seguinte: 

 

 -------------------------- x ------------------------  

652.171,10 Am.ac. de inm. material (282)  

1.001,06 Perdas proc.do inmob.material (671)  

 a Electrodomésticos de cociña e cafetería (2266) 24.438,75 

   a Equipos para procesos de información (2270) 628.733,41 

 -------------------------- x ------------------------  

 

 

CONTA 

AXUSTES 

POSITIVOS (+) NEGATIVOS(-) 

2266 Electrodomésticos de cociña e cafetería 24.438,75  

2270  Equipos para procesos de información 628.733,41  

282 Am.ac. de inm. Material  652.171,10 

671 Perdas proc.do inmob.material  1.001,06 

  

 
Nº 4 
 

Durante o ano se venden varios equipos informáticos aos deputados cesantes: 

 -------------------------- x ------------------------  

1.676,14 Am.ac. de inm. material (282)  

2.401,33 Deudores por dereitos recoñecidos. 

Orz. Corrente (4300) 

 

2.148,19 Perdas proc.do inmob.material (671)  

     a Equipos para procesos de información (2270) 6.225,66 

 -------------------------- x ------------------------  

 

 Procede anular as operacións que non supón orixe ou aplicación de fondos: 

 

 

CONTA 

AXUSTES 

POSITIVOS (+) NEGATIVOS(-) 

2270  Equipos para procesos de información 3.824,33  

282 Am.ac. de inm. Material  1.676,14 

671 Perdas proc.do inmob.material  2.148,19 

  

Despois de realizados os axustes anteriores é preciso realizar na conta 2270 un 

axuste de xeito que reflicta a orixe de fondos de 2.401,33 euros. O axuste é o seguinte: 

 

 

CONTA 

AXUSTES 

POSITIVOS (+) NEGATIVOS (-) 

2270 Equipos proc.información 2.401,33 2.401,33 

 

 

Nº 5 
 O Parlamento de Galicia rexistrou durante 2016 as seguintes operacións 

relacionadas cos préstamos subvencionados: 

 

1. Rexistro do aforro producido por diferenzas de redondeo nos recibos de varios 

préstamos subvencionados; este rexistrouse do seguinte xeito: 

 ---------------------------------- x ---------------------------------  

0,07 Débedas a curto prazo (522)  

 a Gastos diferidos (273) 0,07 

 ---------------------------------- x ---------------------------------  

3. Pago dos intereses dos préstamos subvencionados: 

 

 --------------------------- x ------------------------  

861,50 Créditos dispoñibles (030)  

 a Créditos autorizados (004) 861,50 

 --------------------------- x ------------------------  

861,50 Créditos autorizados (004)  

 a Créditos comprometidos (005) 861,50 

 --------------------------- x ------------------------  

861,50 Débedas c/p (522)  

 a Acred. obrig. recoñe. orz. corr. (400) 861,50 

 --------------------------- x ------------------------  

861,50 Acred. obrig. rec.orz.corr. (400)  

 a Tesouraría (57...) 861,50 

 --------------------------- x ------------------------  

861,50 Subvenc. de capital (6568) 

                           a Gastos diferidos (273)  

 

861,50 

 --------------------------- x ------------------------  

 

4.  Reclasificación da débeda a longo prazo que vence a curto prazo: 

 --------------------------- x ------------------------  

814,71 Débedas a l/p (172)  

                          a Débedas a c/p (522) 814,71 

 --------------------------- x ------------------------  

 

 De tódalas operacións anteriores é preciso eliminar aquelas que son 

simplemente traspasos entre contas e que non supoñen para a Institución unha 

variación real de fondos, a excepción da reclasificación da débeda de longo prazo a 

curto prazo xa que si debe figurar no Cadro de Financiamento, así como aquelas 

operacións que supuxeron unha variación no fondo de rotación. 

 

 Os axustes a realizar son os seguintes: 

 

 

CONTA 

AXUSTES 

POSITIVOS (+) NEGATIVOS(-) 

273 Gastos diferidos por préstamos subvencionados 861,50  

6568 Subvencións de capital  861,50 

APROBACIÓN DA CONTA XERAL, 

REMISIÓN AO CONSELLO DE CONTAS 

E PUBLICACIÓN NO BOPG 

 

 

 



 
 

Intervención e Asuntos económicos 

 

A Mesa da Deputación Permanente do Parlamento de Galicia, na súa sesión do día 31 de 

xullo de 2020, adoptou o seguinte acordo:  

 

PUNTO 2.º- COMPOSICIÓN DO PARLAMENTO, RÉXIME E GOBERNO 

INTERIOR, ORGANIZACIÓN E FUNCIONAMENTO 

 

2.3. Orzamento e Conta Xeral do Parlamento e do Valedor do Pobo 
 
Conta xeral do Parlamento e do Valedor do Pobo correspondente ao exercicio 2019 

 

De conformidade co estipulado nos artigos 22 e 23 do Regulamento de Réxime Orzamentario 

e Contable do Parlamento de Galicia e do Valedor do Pobo, preséntase en tempo e forma 

pola Intervención xeral á Mesa do Parlamento a Conta Xeral do Parlamento de Galicia e do 

Valedor do Pobo correspondente ao exercicio 2019. 

 

En consecuencia, ao abeiro do artigo 23 do Regulamento orzamentario e contable a Mesa do 

Parlamento adopta o seguinte ACORDO: 

 

1.- Aprobar a Conta Xeral do Parlamento de Galicia e do Valedor do Pobo. 

 

2.- Publicar este acordo xunto cun resumo das contas no Boletín Oficial do Parlamento de 

Galicia e publicar as Contas no Portal de Transparencia. 

  

3.- Remitilas ao Consello de Contas en cumprimento do disposto no artigo 92.2º do 

Regulamento de Réxime Interior de dito órgano de control externo, aprobado o 27 de febreiro 

de 2017 e publicado no Diario Oficial de Galicia núm. 46, do 7 de marzo de 2017. 

 

4.- Comunicar este acordo á Intervención e Asuntos económicos. 

 

Santiago de Compostela, 31 de xullo de 2020 

 

 

Miguel Ángel Santalices Vieira 

Presidente 

 

Miguel Ángel 
Santalices Vieira, 
Presidente

Firmado digitalmente por Miguel Ángel Santalices 
Vieira, Presidente 
Nombre de reconocimiento (DN): cn=Miguel Ángel 

2.3.5. Orzamento e Conta xeral do Parlamento 
2.3.5.2. Conta xeral do Parlamento e do Valedor do Pobo

Conta xeral do Parlamento e do Valedor do Pobo correspondente ao exercicio 2019

A Mesa da Deputación Permanente do Parlamento de Galicia, na súa sesión do día 31 de xullo de
2020, adoptou o seguinte acordo: 

De conformidade co estipulado nos artigos 22 e 23 do Regulamento de Réxime Orzamentario e
Contable do Parlamento de Galicia e do Valedor do Pobo, preséntase en tempo e forma por parte
da Intervención Xeral á Mesa do Parlamento a Conta Xeral do Parlamento de Galicia e do Valedor
do Pobo correspondente ao exercicio 2019.

En consecuencia, ao abeiro do artigo 23 do Regulamento orzamentario e contable, a Mesa do Par-
lamento adopta o seguinte ACORDO:

1. Aprobar a Conta Xeral do Parlamento de Galicia e do Valedor do Pobo.

2. Publicar este acordo xunto cun resumo das contas no Boletín Oficial do Parlamento de Galicia e
publicar as contas no Portal de Transparencia.

3. Remitilas ao Consello de Contas, en cumprimento do disposto no artigo 92.2º do Regulamento
de réxime interior do dito órgano de control externo, aprobado o 27 de febreiro de 2017 e publicado
no Diario Oficial de Galicia núm. 46, do 7 de marzo de 2017.

4. Comunicar este acordo a Intervención e Asuntos económicos.

Santiago de Compostela, 31 de xullo de 2020
Miguel Ángel Santalices Vieira
Presidente

